Nafarroako Parlamentuak, 2017ko urtarrilaren 19an egindako Osoko Bilkuran, ondoko erabakia onetsi zuen: “Erabakia. Horren bidez, Nafarroako Gobernua premiatzen da unibertsitatez kanpoko irakaskuntzako mailetako curriculumari buruzko dekretuak eta lanaldiei eta ordutegiei buruzko dekretuak alda ditzan, Estatuko araudian oinarrizko gisa araututako erlijio ikasketen irakastordu zama murrizte aldera legeak ezarritako gutxienekora”.

Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agintzen dut. Honakoa du testua:

“Nafarroako Parlamentuak Nafarroako Gobernua premiatzen du:

1. Unibertsitatez kanpoko irakaskuntzako mailetako curriculumari buruzko dekretuak eta lanaldiei eta ordutegiei buruzko dekretuak alda ditzan, Estatuko araudian oinarrizko gisa araututako erlijio ikasketen irakastordu zama murrizte aldera legeak ezarritako gutxienekora. 

2. Unibertsitatez kanpoko irakaskuntzako mailetako curriculumari buruzko dekretuak eta lanaldiei eta ordutegiei buruzko dekretuak alda ditzan, sexu- eta ugalketa-osasunaren arloko osasun-prestazioak antolatzen dituen foru dekretuan ezarritako sexu- eta ugalketa-hezkuntzaren gaineko helburu eta edukiak sartzeko”.

